
Аннотация. Контроль качества мяса и мясных продуктов сегодня очень 

важен с точки зрения безопасности на бойнях. В статье приведены данные 

ветеринарно-санитарной оценки баранины, зараженной эхинококкозом. 

Annotation. Quality control of meat and meat products is today very important 

from the point of view of safety in slaughterhouses. The article presents the data of the 

veterinary and sanitary assessment of mutton infected with echinococcosis. 

Калит сўзлар: Эхинококкоз, мускул, паразитлар, ички органларлар, ёғ, 

pH, формалин, периоксидаза. 

 

Кириш. Мамлакатимиз аҳолисини юқори сифатли гўшт ва гўшт 

маҳсулотлари билан таъминлаш ва инсон саломатлигига зарарли таъсирларни 

бартараф этиш учун замонавий илмий ютуқларни доимий равишда 

такомиллаштириш, ҳамда гелминтозлар билан зарарланган ҳайвонларнинг 

сифатсиз маҳсулотларни сотувга чиқарилишини олдини олишга қаратилган 

тизимли назоратни амалга ошириш зарур. Экологик ҳолатни ёмонлашиши 

ҳайвонлар ўртасида гелминтозларнинг кенг тарқалишига сабаб бўлмоқда [1,2,4]. 

Эхинококкоз субклиник кўринишда кечувчи антропозооноз, цестодоз касаллик 

бўлиб, ҳайвонларнинг ички паренхиматоз органларида кўпинча жигар ва 

ўпкасида паразитлик қилади [9]. Қўйлар организмида эхинококкларнинг 

ривожланиш жараёни уларнинг ўсишига салбий таъсир қилиш билан бирга 

улардан олинадиган жун миқдори ва сифатига ҳам ўз таъсирини ўтказиш 

кузатилган. Республикамизнинг Қизилқум массивида 60% қўйлар эхинококкоз 

билан зарарланган [3]. Қўйларнинг гелминтоз касалликларида нобуд бўлиши ёки 

маҳсулдорлиги пасайиши сабабли жамиятга кўп миқдордаги гўшт маҳсулотлари 

етказиб берилмаяпти [7]. Ушбу муоммони ҳал қилиш учун гелминтоз 

касалликларнинг олдини олиш бўйича бир қатор чора-тадбирларни амалга 

ошириш лозим [5,6]. Шу мақсадда, эхинококкоз билан касалланган қўйлар гўшт 

ва гўшт маҳсулотларини озиқ-овқат мақсадларида ишлатиш имкониятини 

аниқлаш учун тадқиқотлар ўтказиш зарур деб ҳисоблаймиз. 

Тадқиқотнинг объекти ва услублари. Текшириш ишлари 

университетнинг “Ветеринария санитария экспертизаси ва гигиена” кафедраси 

ҳамда Самарқанд туманидаги «Сам тери тайёрлов», Самарқанд «Сифат гўшт 

савдо» ихтисослаштирилган сўйиш корхоналарида 147 та сўйилган қўйларда 

олиб борилди. Соғлом ва эхинококкоз билан касалланган қўйлар гўшт ва гўшт 

маҳсулотларини органолептик (ранги, ҳиди, қонсизланиш даражаси), 

биокимёвий кўрсаткичлар (pH миқдори, формалин реакцияси, периоксидаза 

реакцияси ва 5% ли мис кукуни эритмаси билан реакция)ни аниқлашда 

ветеринария-санитария экспертизаси қоидаларига мувофиқ амалга оширилди 

[8]. Намуналарни олиш  ва тозалигини аниқлашнинг органолептик усуллари 

халқаро гўшт ва гўшт маҳсулотларини стандарти «ГОСТ 34567-2019» бўйича 

текширилди. Aсосий маълумотларни киритиш ва қайта ишлаш МС Ехcел 

ёрдамида амалга оширилди.  

Тадқиқот натижалари ва уларнинг таҳлили. Ихтисослаштирилган 

сўйиш корхоналарида сўйилган 147 та гўшт ва гўшт маҳсулотларини олиш учун 

боқилган қўйларни текширганимизда шуни кўрсатдики,  сўйилган қўйлардан 11 

та (7,5%) эхинококкоз билан касалланганлиги аниқланди. Қўйларнинг 

эхинококкоз билан зарарланиши анча юқори бўлди ва қўйларда эхинококкозни 

учраши йил мавсумига қараб фарқ қилди. 

Қўйларда эхинококкоз билан зарарланиш баҳорда 3,3%. Ёз ва кузда 

қўйларнинг зарарланиши 7,1% ва 8,7% ташкил қилган бўлса. Қишда зарарланиш 

анча юқори 11,2% эканлиги кузатилди. Қўйларнинг ўртача зарарланиш даражаси 

7,5% ни ташкил этди. 

Қўйлар ички органларида эхинококкоз билан зарарланиши шуни 

кўрсатадики, кўпчилик қўйларда 63,6% фақат жигар зарарланган. Жигар ва 

ўпкасида бир вақтнинг ўзида зарарланиш 36,4% ни ташкил этди (1-жадвал). 

 1-жадвал 

Эхинококкознинг қўй ички органларида зарарланиши  

 

Ички органлар  Эхинококкозни зарарланиши 

Касалланган қўйлар 

сони 

% 

Жигар  7 63,6 

Жигар, ўпка 4 36,4 

 Экологик ҳолатни ёмонлашиши фақат ҳайвонлар соғлиғига катта таъсир 

қилмасдан балки улардан олинадиган гўшт маҳсулотларини сифат 

кўрсаткичларини пасайишида ўз таъсирини кўрсатади. Ҳайвонлар сўйилгандан 

кейин олинган гўштда мураккаб биокимёвий жараёнлар содир бўлади, яъни гўшт 

етилади, ранги, намлиги ва ҳиди ўзгаради. Шунинг учун соғлом ва касал 

ҳайвонлардан олинган гўштни ветеринария-санитария экспертизасидан ўтказиш 

ҳамда сифатига баҳо беришда лаборатория текшириш натижаларида биокимёвий 

кўрсаткичларини таққослаш муҳим аҳамиятга эга. 

Текширилаётган қўй гўшти намуналари табиий ёруғликда қаралганда 

ранги қизғиш, яхши қонсизланган кесилган юзада кучсиз даражада намланиш, 

фильтр қоғози юзасида нам излари қолмади. Гўштни консистенцияси қаттиқ, 

гўшт юзаси бармоқ билан босилганда ҳосил бўлган чуқурча тезда ўз ҳолатига 

қайтди. Гўштни кесилган юзаси тоза, ёпишқоқ эмас, қўй гўштига хос ҳидга эга. 

Соғлом ва эхинококкоз билан касалланган қўй гўшти биокимёвий 

кўрсаткичларининг натижалари (2-жадвал)да келтирилган. Соғлом қўй 

гўштидан тайёрланган экстрактни 5% ли мис кукуни эритмасида қўйилган 

реакциясида фильтрат тиниқ ҳеч қандай чўкмаларсиз қолди, эхинококкоз билан 

касалланган қўй гўштидан тайёрланган экстрактда эса қисман лойқали ҳолат 

кузатилди. 

Эхинококкоз билан касалланган қўй гўштини текширилаётганда формалин 

реакциясида ижобий натижа қайд этилди, шўрвада қисман лойқалик кузатилди, 

соғлом қўй гўштида эса реакция салбий, шўрваси суюқ ва тиниқ бўлди. 

Эхинококкоз билан касалланган қўй гўштидан тайёрланган экстракт 

периоксидаза реакциясида қорамтир-малла ранг ҳосил бўлди, реакция манфий, 

соғлом қўй гўштидан тайёрланган экстрактда кўк-яшил ранг ҳосил бўлиб, бир 

неча минут ўтгандан сўнг қорамтир-малла ранга ўзгарди, реакция мусбат.  

Соғлом қўйлардан олинган гўштда pH миқдори 5,9 ± 0,3%, эхинококкоз 

билан касалланган қўй гўштида эса 6,27 ± 0,4 оралиғида эди. 

 

2-жадвал 

Соғлом ва эхинококкоз билан касалланган қўй гўштини биокимёвий 

кўрсатгичларининг ўзгариши 

 

 

Қўй 

гуруҳлари 

Гўштнинг биокимёвий кўрсатгичлари 

5% ли мис 

кукуни 

эритмаси 

билан реакция 

формалин 

реакцияси 

периоксид

аза 

реакция 

 

pH 

Клиник 

жиҳатдан соғлом 

тиниқ, бегона 

нарса йўқ 

шўрваси суюқ 

ва тиниқ, 

реакция 

салбий 

+ 

5,9 ± 

0,3% 

Эхинококкоз 

билан 

касалланган 

қисман лойқали 

шўрваси 

қисман лойқа, 

реакция 

ижобий 

- 
6,27 ± 

0,4 

(n=15)   

 

Хулоса 

Соғлом ва эхинококкоз билан касалланган қўйларнинг гўшти бўйича 

ўтказилган тадқиқотлар гўшт сифатини белгилайдиган баъзи параметрларга 

таъсир кўрсатиши ҳақида хулоса қилишга имкон берди. 

Органолептик кўрсаткичлар бўйича соғлом ҳайвонларнинг гўшти 

эхинококкоз билан касалланган ҳайвонларнинг гўштидан фарқ қилмайди. 

Эхинококкоз билан касалланган қўй гўштининг озиқ-овқатлилик сифатини 

пасайиши гўштнинг биокимёвий таркиб ўзгаришларида кўринди.  

